
 Batik is a type of Malay textile that constitutes a high value 

(Azah Aziz,2006). This craft has existed since prehistoric times 

and is widely popular in the Malay community (Siti 

Zainon,1986). Usually, the art of batik exists in various kinds of 

fabric designs like in clothing, decoration, and interior design. 

Scientific methods and technology have started to take 

place in the production of handcrafted products. The 

production of contemporary batik combines current modern 

technology while still maintaining the identity, tradition, and 

local elements that have the potential to uplift the art of 

crafting. The aim of this writing is to highlight the method of 

using laser cutting technique that is used in Batik Merbok 

products. This modern technique is faster and more efficient 

to finish the art of carving compared to the traditional 

method. The laser cutting machine is also a technology that 

uses plasma rays to complete carving, scraping, and cutting 

works for certain materials, but with the help of computers 

including specialised programming. In addition, the carving 

quality from laser is more detailed and can bring the best out 

of a good finishing art product alongside its rapid process. This 

is because designs produced by this method and by laser 

cutting is broad, and able to produce valuable art that is 

unlimited. Based on the research done by Noor Haslina et al. 

(2016), “art that has batik elements must undergo change 

and be flexible because it helps to protrude edge and 

specialty of the handcrafted art”. Therefore, a new revolution 

is required to see the application of batik being adapted in 

various kinds of products. The researchers have also applied 

the laser cutting technique in their designs of batik Merbok 

products. This technique becomes a way to diversify batik 

products apart from preserving the identity of the Malay 

community that is based on batik art 

Batik merupakan seni tekstil Melayu yang amat tinggi nilainya 

(Azah Aziz, 2006). Seni kraf ini juga telah wujud sejak zaman 

prasejarah dan popular di kalangan masyarakat Melayu (Siti 

Zainon, 1986). Lazimnya, seni batik wujud dalam pelbagai 

bentuk rekaan fabrik. Antaranya ialah pakaian, perhiasan 

dan hiasan dalaman. Seiring dengan peredaran zaman, 

kaedah berasaskan sains dan teknologi mula mengambil 

tempat dalam penghasilan produk kraf tangan. Penghasilan 

seni batik kontemporari dengan menggabungkan teknologi 

moden kini, di samping mengekalkan identiti, tradisi, dan 

elemen tempatan yang berpotensi untuk memartabatkan 

seni kraf. Penulisan ini bertujuan mengenengahkan kaedah 

Batik Merbok, product craft, 
contemporary textile, laser 
cutting technique 

1. PENGENALAN 

 

 Menelusuri sejarah kewujudan seni batik di Malaysia, kaedah dan kemahiran 
membatik ini telah diwarisi oleh masyarakat Melayu sejak abad ke-13 Masihi lagi. Seni tekstil 
merupakan lambang identiti dan budaya masyarakat Melayu yang bersandarkan kepada 
kehidupan seharian dan keindahan alam semula jadi. Mengikut kajian yang telah dilakukan 
oleh Nazlina dan Norhayati (2014), seni batik merupakan seni kraf tangan tekstil yang banyak 
memperlihatkan identiti masyarakat Melayu. Kraf tangan ini dahulunya merupakan 
sebahagian daripada produk tempatan yang dipopulasikan oleh masyarakat Pantai Timur 
Semenanjung Malaysia, iaitu Kelantan dan Terengganu. 

Keindahan batik Malaysia terletak pada motif-motifnya yang terdiri daripada motif 

flora dan motif  batik. Penggunaan motif daripada makhluk hidup seperti manusia dan 

haiwan adalah amat jarang sekali dihasilkan. Hal ini demikian kerana selepas kedatangan 

agama Islam, penggunaan motif makhluk hidup adalah bercanggah dan dilarang di dalam 

agama Islam. Islam mengharamkan penggunaan imej haiwan dalam seni Batik Malaysia 

sebagai hiasan. Walau bagaimanapun, motif rama-rama adalah antara motif kegemaran 

dalam seni Batik Malaysia. Rekaan geometrik amat popular dan digemari oleh masyarakat di 

Malaysia khususnya di pantai Timur. Rekaan corak geometrik Batik Malaysia adalah lebih 

besar dan lebih ringkas berbeza dengan Batik Jawa di Indonesia yang lebih ditil dan rumit 

coraknya. Teknik canting juga jarang atau tidak digunakan langsung untuk mencipta corak-

corak yang agak rumit. Penggunaan warna bagi Batik Malaysia adalah lebih cerah dan 

meriah berbanding batik Jawa yang berwarna natural dan berunsur warna alam semula jadi.  

Sejarah telah mencatatkan, kerja-kerja membatik ini telah wujud di kalangan orang 

Jawa di Indonesia berdasarkan pendapat daripada (Anderson. F, 1977), perkataan batik itu 

adalah dari bahasa Jawa ‘tritik’ bermaksud kesan titik putih apabila dicelupkan ke dalam 

warna. Perkataan ‘batik’ juga berkait rapat dengan perkataan Melayu yang bermaksud 

‘melukis’. Teknik menghasilkan corak batik adalah melalui teknik resis (Haziyah Hussin, 2006). 

Batik yang dihasilkan di Semenanjung Malaysia boleh dibahagikan kepada dua jenis, iaitu 

dan teknik pemotongan laser yang diguna pakai dalam 

produk Batik Merbok. Kaedah moden ini adalah lebih pantas 

untuk menyiapkan seni ukiran berbanding cara tradisional. 

Mesin pemotongan laser ini juga adalah teknologi yang 

menggunakan sinar plasma untuk kerja mengukir atau 

menggores dan memotong material tertentu tetapi 

menggunakan komputer serta perisian program khusus. 

Kualiti ukiran daripada laser ini juga lebih terperinci dan 

mampu memberi nilai seni yang baik, selain prosesnya yang 

sangat cepat. Hal ini demikian kerana karya yang dihasilkan 

daripada mesin ukiran dan pemotongan laser ini adalah 

pelbagai, malahan mampu menghasilkan nilai seni yang 

bernilai tinggi serta tidak terhad. Berdasarkan kajian Noor 

Haslina et al. (2016), seni yang bercirikan batik perlu 

mengalami perubahan dan bersifat fleksibel kerana dapat  

menonjolkan  kelebihan  dan  keistimewaan seni kraf tangan 

tersebut. Maka, satu revolusi baharu diperlukan untuk melihat 

penggunan motif batik diaplikasikan untuk kegunaan 

pelbagai produk. Penyelidik juga telah mengaplikasikan 

teknik pemotongan laser dalam rekaan produk Batik Merbok. 

Teknik ini merupakan satu cabang untuk mempelbagaikan 

produk batik di samping untuk memelihara identiti 

masyarakat Melayu yang berasaskan seni batik. 

©2021 UiTM Kedah. All rights reserved. 

batik yang berasal dari Indonesia yang dikategorikan sebagai bintik-bintik putih yang 

terdapat di permukaan kain yang diwarnakan dan dicorak serta kain putih yang diterap ke 

atasnya menggunakan blok atau acuan yang diperbuat daripada kayu, tembaga atau besi 

dengan menggunakan berus atau celupan warna (PKKM, 1987).  

Kini, setelah melewati enam puluh tahun kemerdekaan negara, industri batik masih lagi 

beroperasi dan berpotensi untuk berkembang di seluruh negara. Hal ini demikian kerana batik 

itu sendiri telah menjadi warisan yang semakin mendapat tempat di dalam negara mahupun 

di peringkat antarabangsa. 

 Pada tahun 2007, Batik Merbok telah diilhamkan oleh mantan Menteri Penerangan 
dan juga Ahli Parlimen Merbok, Dato Seri Zainuddin Maidin. Beliau telah menyedari kewujudan 
Fakulti Seni Lukis & Seni Reka di UiTM Kedah dan telah memberikan mandat kepada UiTM 
Kedah agar menghasilkan satu cetusan dan pembinaan entiti, gagasan idea dan falsafah ke 
arah pembinaan satu batik yang unik. Bagi mengangkat warisan budaya, artifak, flora dan 
fauna yang terdapat di sekitar Lembah Bujang; konsep, logo, ikon dan identiti Batik Merbok 
haruslah mendasari dan mendukung elemen-elemen serta pengkajian sejarah yang 
terperinci. 

  Secara umumnya, batik antara warisan seni Melayu yang unggul serta dikagumi 
sehingga ke hari ini. Penghasilan batik di Malaysia perlu dihayati secara signifikan. Kesenian 
batik yang sangat kaya dari segi penghasilannya telah mendapat sokongan dan 
penghargaan yang sewajarnya daripada pelbagai pihak. Keunikan seni pembuatan kain 
batik ini bergantung kepada kaedah pembuatannya dan pemilihan reka corak yang diguna 
pakai. 

  Apabila melihat rekaan Batik Merbok pada hari ini di pasaran, penyelidik ingin 
menerapkan satu aplikasi baharu dalam penghasilan produk batik, iaitu menggunakan teknik 
pemotongan laser dengan menerapkan elemen seni motif Batik Merbok dalam rekaan 
tersebut. Bagi memartabatkan lagi seni Batik Merbok yang sedia ada ini, mengapa tidak kita 
mencuba sesuatu yang baharu untuk diaplikasikan dalam rekaan produk agar motif Batik 
Merbok ini dapat dijiwai oleh setiap pencinta seni kraf. 

 

2.  REKAAN MOTIF BATIK MERBOK 
 

  Pengolahan idea motif Batik Merbok adalah berdasarkan daripada kajian 
penyelidikan ilmiah yang telah dijalankan oleh ahli akademik Universiti Teknologi MARA (UiTM) 
Cawangan Kedah. Kajian ini meliputi tiga pemilihan motif, iaitu konsep dan identiti negeri 
Kedah, turut merangkumi khazanah warisan Lembah Bujang dan sejarah Kerajaan Kedah Tua 
(Muhammad, F. Z., 2009). Rekaan motif Batik Merbok diolah dengan pelbagai variasi 
formalistik dan ikonografi di samping mengekalkan penggayaan tradisional serta 
menggabungkan aspek kontemporari yang cukup indah untuk ditafsirkan. Terdapat enam 
rekaan motif, iaitu padi, bakau, burung Merbok, ukiran kayu, batu-bata, dan tulisan sanskrit. 

Rekaan motif padi merupakan antara elemen terpenting kepada masyarakat negeri 

Kedah. Jolokan ‘Negeri Jepalang Padi’ begitu sinonim kepada masyarakatnya terutama 

orang Melayu. Hal ini demikian kerana padi merupakan salah satu daripada sumber ekonomi 

penduduk dan juga ikon utama kehijauan lanskap negeri ini. Pemilihan motif bakau pula 

adalah cetusan idea yang diperoleh daripada sekitar Sungai Merbok yang menghubungkan 

antara Merbok dan Sungai Petani. Menurut Muhammad, F. Z. (2009), kawasan ini menjadi 

tarikan pelancong dan menjadi tempat tumpuan pelbagai spesis burung tempatan. Sungai 

Merbok juga diiktiraf oleh pihak UNESCO kerana berfungsi sebagai ekosistem sfera bio kedua 

terbesar di dunia dengan pelbagai kehidupan liar selain mempunyai 30 spesis bakau di 

sekitarnya (Nurul et. al, 2018). Burung Merbok antara motif fauna yang menjadi inspirasi 

penggayaan dalam reka bentuk motif Batik Merbok. Olahan motif ini berteraskan kepada 

konsep agama dan kepercayaan Islam yang menekankan aspek stalisasi ataupun 

pengubahsuaian unsur-unsur bernyawa kepada pembentukan gaya pada bahagian 



 
 

207 | V o A  
 
 

JOURNAL VOICE OF ACADEMIA, VOL.17, ISSUES. 1. 2021, P.P 204 - 218 

 

tertentu sahaja. Daerah Merbok juga terkenal dengan nama yang diinspirasikan daripada 

burung tersebut. Selain itu, kemerduan suaranya juga memukau masyarakat setempat. 

Kegiatan seni ukiran kayu di Alam Melayu telah bermula sejak abad ke-13. Pada ketika itu, 

ukiran rumah masyarakat Melayu lebih tertumpu kepada pintu gerbang, tiang-tiang, dan 

bumbung (Mohd & Asyaari, 2018). Perkembangan ini juga membawa kepada perubahan 

rumah-rumah tradisional di sekitar Merbok dan Lembah Bujang. Ukiran organik, geometrik, 

flora, dan kaligrafi yang terbentuk berunsurkan nilai-nilai falsafah yang mendasarinya. Motif 

batu-bata dan tulisan sanskrit merupakan dua penemuan terbesar dalam sejarah Merbok 

dan Lembah Bujang. Tinggalan pecahan dan rekahan batu-bata dari seni bina Istana Pulau 

Tiga, Istana Lubuk Pusing dan Masjid Pengkalan Kakap mempunyai nilai-nilai sejarah yang 

amat berharga yang dicapai dalam sejarah Lembah Bujang dan Kerajaan Negeri Kedah Tua. 

Tulisan sanskrit adalah inskripsi awal yang digunakan dan jelas kelihatan di batu nisan serta 

rumah tradisional di kawasan sekitar. 

 

3.  APLIKASI TEKNIK PEMOTONGAN LASER DALAM REKABENTUK PRODUK BATIK MERBOK 

 Kepelbagaian penghasilan seni kraf batik sering kali digayakan dalam rekaan fabrik. 
Kehalusan kerja tangan dan kearifan orang Melayu dalam seni ini jelas kelihatan diaplikasikan 
kepada beberapa bentuk teknik membatik, antaranya ialah batik lukis, batik terap, batik skrin 
dan batik celup. Karya seni tempatan yang wujud kira-kira abad ke-15 Masihi ini, diolah serta 
diadunkan dengan elemen-elemen yang tersusun indah berunsurkan sumber-sumber alam 
sesuatu ideologi; agama, kepercayaan, dan falsafah menggunakan teknik-teknik membatik 
(Zamrudin et. al, 2019). 

  Batik Merbok begitu sinonim di kalangan masyarakat setempat akan keistimewaan 
rekaannya yang kontemporari. Penggunaan motif Batik Merbok dalam reka bentuk teknik 
pemotongan laser merupakan satu kaedah moden yang diguna pakai bagi tujuan 
mengenengahkan industri kraf yang lebih kompetitif, bahkan memberi sentuhan moden dan 
universal. Kajian sama telah dibuat oleh Larasya, N., dan Yan, Y. S. (2012), menggunakan 
teknik pemotongan laser ke atas motif Batik Parang dan Batik Kawung dalam eksplorasi 
penghasilan rekaan fesyen yang kurang diketengahkan. 

  Teknologi pemotongan laser merupakan aplikasi moden yang berupaya menghiasi 
ragam hias batik dan menjadi alternatif baharu dalam perkembangan seni kraf tradisional ini. 
Selain mampu menghasilkan produk inovatif; nilai-nilai estetika serta ciri budaya dan tradisi 
masyarakat khususnya nilai-nilai sejarah sekitar Lembah Bujang dan kegemilangan Kerajaan 
Kedah Tua yang diperhalusi dengan ragam hias batik turut dijadikan sumber inspirasi kajian 
yang menarik. Keunikan reka corak motif Batik Merbok berpotensi untuk memenuhi pasaran 
global. 

4.  TEKNIK POTONGAN LASER 

  Teknik potongan laser merupakan salah satu daripada kaedah yang digunakan dalam 
penghasilan reka corak motif Batik Merbok. Kebanyakan daripada motif reka corak dibuat 
sama ada bentuk ukiran (cetakan) atau potongan bentuk atau motif itu sendiri yang 
ditentukan oleh pereka. Mesin pemotongan laser yang digunakan merupakan sebuah mesin 
kawalan komputer atau CNC (Computer Numerical Control). Jenis mesin potongan laser 
(bukan logam) yang biasa digunakan bagi industri pembuatan seperti Pengiklanan, Upholster 
dan Industri Rekabentuk Model adalah dari jenis Karbon Dioksida (CO2) dengan sistem 
penyejukan air. 

Gambar 1: CO2 Laser Engraving and Cutting Machine (JL-K1390 Laser Cutting Machine) 

Sumber: Liaocheng Julong Laser Equipment Co., Machine show 2017 

 

 Sistem potongan dan ukiran (pada bahan datar) laser merupakan salah satu teknik 
penghasilan prototaip atau pembuatan (perkilangan) yang mempunyai proses yang sama 
seperti cetakan biasa. Sistem laser menggunakan sinaran laser yang nipis dan menumpu 
pada satu titik fokus yang akan memotong atau mengukir ke atas permukaan bahan yang 
dipilih. Rekaan yang dirancang dan dihasilkan dengan menggunakan program grafik biasa 
(Illustrator, CorelDraw, AutoCAD, Photoshop, Rhinoceros 3D dll.) jenis perisian yang biasa 
digunakan dalam rekabentuk 2 dimensi.  

  Semasa proses potongan dan ukiran laser berlaku, sinaran laser meninggalkan kesan 
pada permukaan bahan dalam bentuk ukiran atau potongan pada kepanasan yang telah 
ditetapkan pada perisian kawalan. Warna pada reka corak yang dihasilkan pada bahan akan 
berubah dan menghasilkan kontra apabila permukaan bahan meruap kepanasan atau 
terbakar. Sebarang reka corak ukiran laser yang dihasilkan adalah kekal dan sangat tahan 
terhadap lelasan seperti proses pembentukan, pencanaian dan penggilapan. 

 

Product Name JL-K1390 LASER CUTTING MACHINE 

Key words Engraving and cutting non-metal 

material 

Laser type Hermetic CO2 glass tube 

Working area 1300*900mm 

Laser power 60w/80w/100w/130w 

Max engraving speed 800mm/s 

Max cutting speed 120mm/s 

Motor system 57 stepper motor system 

Colour red and white,blue and white,black 

and red 

Support software Qiancheng/Ruida/Taizhi 

Data transfer Interface USB 

Graphic file format BMP/PLT/AI/CDR/DXF,etc 

Location precision ≤0.1mm 

Power supply AC110V/220V 50/60HZ 

Cycle water temperature 0-46ºC 

Light system LED light with high-brightness 

Worktable Electic up&down worktable with 

Aluminum Blade or honey comb 

Standard features 
Lift platform,full set of 

accessories,software,infrared,high-

power air pump 

Optional configuration standard rotary/ industrial 

rotary/chiller 

Machine net size 190*150*112 

Machine packing size 206*166*128 

Jadual 1: Mesin Potongan Laser dan Parameter Mesin Potongan 

Sumber: Liaocheng Julong Laser Equipment Co., Parameter JL-K1390 Laser 

Cutting Machine 2017 

 

Penggunaan Bahan: 

  

 Untuk teknik potongan dan ukiran (cetakan) selain daripada bahan besi seperti getah, 
kaca organik, akrilik, kayu, kertas papan lapis, kulit, fabrik getah, marmar, Jubin seramik, 
tempurung, kaca akrilik dan gelatin, kristal dan lain-lain lagi. 

 

 
Material 

Engraving Cutting Material Engraving Cutting 

Natural Wood √ √ Paper √ √ 
Acrylic √ √ Mylar √ √ 
Glass √ × Pressboard √ √ 
Double Color 
Plate 

√ √ Rubber √ √ 

Bamboo √ × Plywood √ √ 
Cloth √ √ Plastic √ √ 
Leather √ √ Ceramic √ × 
Marble √ × Coated Metal √ × 
Stone √ × organic glass √ √ 

 

Jadual 2: Rujukan Penggunaan Bahan untuk Laser CO2 

Sumber: Liaocheng Julong Laser Equipment Co., Applicable Material 2017 

 

Proses Potongan dan Ukiran (Cetakan) Laser 

           Contoh rekaan yang dirancang dan dihasilkan dengan menggunakan program  
perisian grafik yang biasa digunakan dalam reka bentuk seperti Adobe Illustrator, CorelDraw 
dan Rhinoceros 3D akan diproses masuk ke dalam perisian laser (Laser Software). 

Gambar 2: Tetapan Kerja (Work Parameter) Potongan dan Ukiran (cetakan) 

Laser 

  Tetapan Kerja (Work Parameter) bagi tetapan untuk potongan dan ukiran pada 

bahan yang digunakan mengikut kepanasan dan kelajuan yang telah ditetapkan pada 

perisian kawalan. Proses ini akan menentukan hasil kepada pemotongan dan reka corak 

geometri yang telah ditentukan oleh pereka. 

  

Gambar 3: Tetapan kerja (work parameter) kawalan kadar kepanasan serta 

kelajuan potongan dan ukiran (cetakan) laser 

Reka corak dan reka bentuk geometrik akhir akan dihantar ke pemotong laser 

bagi proses seterusnya. Tetapan masa dan kepanasan bagi proses potongan dan 

ukiran bergantung kepada jenis ketebalan dan permukaan bahan seperti kayu, plastik, 

kertas, dan kadbod. Bagi pemotongan dan ukiran pada bahan yang lebih keras seperti 

logam/besi, terdapat jenis mesin laser yang lebih kuat yang dapat memotong bahan 

jenis logam dengan sifat ketebalan bahan yang dapat dipotong, 

 

Gambar 4: Simulasi data tetapan kerja (work parameter) potongan dan ukiran 

(cetakan) laser sebelum dihantar ke mesin pemotong laser 

 

 

Gambar 5: Panel Arahan Operasi (Sistem Kawalan Laser) 

Gambar 6: Proses potongan dan ukiran reka corak nama dan motif Batik Merbok pada 

permukaan kayu (papan lapis) 

 

 Teknik potongan dan ukiran laser juga biasanya digunakan untuk memberikan 
sesebuah produk nilai reka bentuk individu atau motif khusus secara peribadi. Sebagai 
contoh, hadiah atau cenderamata trofi yang terukir dengan nama khusus individu, 
peralatan alat tulis yang terukir dengan logo syarikat atau peralatan dan komponen 
dengan ukiran atau cacahan nombor siri dan nombor kumpulan. Contoh-contoh ini 
merupakan kegunaan dan aplikasi khas untuk teknik potongan atau ukiran laser. Selain 
daripada itu, dengan teknik laser ini, pelbagai bentuk malah hampir semua reka corak 
dan motif mampu dihasilkan pada permukaan bahan-bahan yang dipilih. 

 Industri yang berkaitan adalah seperti industri ukiran percetakan, pakaian, 
barangan/produk kulit, industri perabot, permainan, pengiklanan, hiasan dalaman, 
industri sulaman berkomputer, industri pembungkusan, dan lain-lain industri lagi. 

 

PROSES PEMBUATAN 

Teknik Rekaan 

 Peringkat awal adalah menghasilkan rekaan mengikut reka motif yang telah 
dipilih bagi menghasilkan reka corak yang akan diguna pakai ke atas produk 
cenderahati tersebut. Reka corak dihasilkan melalui teknik positif dan negatif dengan 

menggunakan perisian grafik, iaitu Adobe Illustrator. Reka corak boleh dilukis secara 
manual terlebih dahulu atau dihasilkan terus menggunakan ‘pen tools’ yang terdapat 
dalam perisian Adobe Illustrator tersebut. Reka corak akan dibahagikan kepada positif 
dan negatif bagi menentukan sama ada rekaannya akan dipotong atau diukir 
menggunakan mesin laser bergantung kepada kehendak pelanggan untuk kemasan 
akhir produk tersebut. 

 

Gambar 7: Lukisan Digital menggunakan Perisian Adobe Illustrator 

 

Gambar 8: Motif (Akar Bakau) yang dilukis menggunakan Adobe Illustrator. 

 

 Setelah selesai rekaan, data tersebut haruslah disimpan menggunakan format 
asal, iaitu ‘Save As – Adobe Illustrator – Ai’ sebelum dihantar ke pengkalan data mesin 
laser untuk tujuan potongan dan ukir. Fail untuk kerja potongan dan ukiran haruslah 
disertakan bersama ‘vector’ di dalam satu fail kerja (seperti dalam gambar). Hal ini 
bertujuan untuk memudahkan pihak yang akan menjalankan kerja pengoperasian 
mesin laser tersebut, iaitu potongan dan ukir. Bagi memudahkan lagi pereka akan 
meletakkan motif serta maklumat yang lain dalam lukisan artis bagi memberi gambaran 
akan hasil setelah siap dipotong dan diukir. 

Gambar 9: Lukisan yang telah siap diletakkan dalam satu ‘template’. 

 

 

Gambar 10: Proses ukiran menggunakan laser di atas permukaan pinggan 

buluh 

 

Kemasan rekaan dan hasil kerja bergantung kepada aturan dalam menentukan 
‘mode power’ dan ‘speed’ laser tersebut di samping pemilihan bahan yang sesuai. 
Setiap aturan bagi menghasilkan kekemasan potongan dan ukir adalah berbeza 
mengikut kesesuaian bahan yang digunakan. Rekaan produk ini hanya 
menggunakan bahan berasaskan kayu, akrilik, seramik, dan juga kulit. 

CARTA ALIRAN PROSES MENJALANKAN EKSPERIMEN 

 

 

 

 

5. KESIMPULAN 

            Setiap kebudayaan mempunyai kandungan keseniannya yang tersendiri 
serta unik. Batik Merbok mempunyai prospek dan potensi besar untuk dikembangkan 
dan mempunyai identiti tersendiri. Penghasilan produk cenderahati berunsurkan motif 
Batik Merbok, dilihat sebagai satu inovasi baharu dalam penggunaan teknik potongan 

laser. Teknik ini merupakan gabungan elemen ukiran dan fabrik. Gabungan ini diharap 
menjadi inspirasi untuk menghasilkan lebih banyak motif Batik Merbok untuk 
mengindahkan lagi permukaan produk cenderahati secara inovatif. Inovasi ini juga 
mampu perkenalkan ciri-ciri identiti hasil seni cenderahati yang baharu dan membuka 
ruang perspektif baharu dalam penghasilan rekaan cenderahati menggunakan motif 
Batik Merbok. Pembaharuan yang diperkenalkan ini diharap akan memberi kesan baik 
kepada sektor ekonomi negara dan seterusnya menggalakkan persaingan sihat antara 
industri. 

  
            Secara optismistiknya, Batik Merbok mampu mewujudkan satu dimensi 
baharu dalam dunia kraftangan di utara Malaysia khususnya di daerah Merbok, Kedah 
Darul Aman. Secara realitinya, bidang seni ini mampu  mengetengahkan nilai  sesuatu  
bangsa dan terus hidup subur meniti arus sepanjang zaman. 

 

Gambar 11: Hasil karya akhir produk 

Gambar 12: Hasil karya akhir kotak cenderahati 

Gambar 13: Hasil karya akhir kotak cenderahati 

